
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	-ՀՀ 2026թ. պետական բյուջեով Միջոցառման գծով 1-ին եռամսյակում նախատեսվել է 81,840.0 հազ. դրամ՝ 650 հատ լրակազմ ձեռք բերելու համար` համաձայն Նախարարության կողմից ներկայացված բյուջետային հայտի:
Այդ կապակցությամբ Նախարարության և «Տեքսուորլդ» ՍՊԸ միջև 2025 թվականի դեկտեմբերի 10-ին կնքվել է պայմանագիր, այնուհետև 2026 թվականի փետրվարի 18-ին կնքվել է համաձայնագիր, համաձայն որի «Տեքսուորլդ» ՍՊԸ-ն պարտավորվում է մատակարարել 650 հատ լրակազմ՝ 58,500.0 հազ. դրամ գումարով (մեկ միավորի գինը` 90.0 հազ. դրամ): Ընդ որում, լրակազմը պետք է մատակարարվի ֆինանսական միջոցներ նախատեսվելու դեպքում՝ կողմերի միջև համաձայնագիրն ուժի մեջ մտնելու օրվանից 90-րդ օրացուցային օրը: 
Ելնելով վերոգրյալից՝ առաջարկում ենք ներկայացնել տեղեկատվություն Միջոցառման գծով լրացուցիչ լրակազմի ձեռքբերման անհրաժեշտության (մեկ միավորի գինը` 126.0 հազ. դրամ), արդեն իսկ կնքված պայմանագրի հետագա ընթացքի վերաբերյալ:
	Ընդունվել է:
Գնումների ընթացակարգի համաձայն՝ համաձայնագրով նախատեսված է ապրանքների մատակարարումն իրականացնել 2026 թվականի մայիսի 3-րդ տասնօրյակում: Սակայն, հաշվի առնելով այն հանգամանքը, որ կան մարզաձևեր որոնք արդեն իսկ հունվար ամսից սկսել են Աշխարհի և Եվրոպայի առաջնություններին իրենց մասնակցությունը՝  կարիք է առաջացել մինչև մայիս ամիսը ներառյալ հավաքական թիմերին անհրաժեշտ 220 լրակազմ մարզահագուստը ձեռք բերել այլ մատակարարից՝ ՀՄԱ գնման ընթացակարգով:
Միաժամանակ առաջարկվում է ՀՀ կրթության, գիտության, մշակույթի և սպորտի նախարարության 2027 թվականի  բյուջեի նախագծից 1041. ծրագրի  11002. «ՀՀ հավաքական թիմերին մարզահագուստով և մարզահանդերձանքով ապահովում»  միջոցառման ընդհանուր հատկացումներից նվազեցնել լրացուցիչ գնված 220 լրակազմ մարզահագուստ և մարզահանդերձանքի համար նախատեսված գումարը՝ համապատասխան չափով:

	-Բացի այդ, ներկայացված չէ նաև տեղեկատվություն՝ «11051 Հայաստանում Ֆրանկոֆոնիայի մարզամշակութային խաղերի նախապատրաստում և անցկացում» միջոցառման գծով նվազեցվող գումարի հիմնավորման, ինչպես նաև միջոցառման գծով մինչև տարեվերջ գումարների լրացուցիչ պահանջի բացակայության վերաբերյալ:
	
Ընդունվել է:
Ֆինանսական և ոչ ֆինանսական ցուցանիշների նվազեցման արդյունքում տվյալ միջոցառման գծով մինչև տարեվերջ գումարների վերականգնման անհրաժեշտության չի առաջանա: Նվսզեցումը կատարվել է չօգտագործված ֆինանսական միջոցների հաշվին:                                              

 -Միաժամանակ հայտնում ենք, որ Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառման՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	Ընդունվել է:
                                                                   

Նվազեցումները կատարված են:  





